Talamdan sa
Mga Mensahe alang sa Full-time Training
sa Spring Term sa 2025

LINANGKOB NGA HISGOTANAN:

ANG MAHINUNGDANONG MGA PUNTO SA KAMATUORAN SA MGA SULAT NI PABLO—

EFESO
Mesahe 5
Ang Unibersohanong Pagtukod ug ang Lokal nga Pagtukod

Basahong Kasulatan: Efe. 2:20-22

I. Naa sa Efeso 2:20-22 ang pagpadayag sa pagtukod sa duha ka aspeto—ang unibersohanong
aspeto ug ang lokal nga aspeto:

A
B.

Bugtong-talagsaon ang iglesia sa uniberso, ug usa ra ang iglesia sa usa ka lungsod.

Makita nato sa versiculo 21 ang unibersohanong aspeto sa iglesia: “Ang tibuok balay, nga
gipahaom pag-usa, nagtubo nga templong balaan diha sa Ginoo.”

Naa sa versiculo 22 ang lokal nga aspeto: “Gitukod sab mo pag-usa aron mahimong puluy-anan
sa Dios diha sa espiritu.”

Nagpasabot sa unibersohanong aspeto ang templong balaan, ug nagpasabot sa lokal nga aspeto
ang puluy-anan sa Dios:

1. Ang tanang iglesia lokal nga giusa mao na ang unibersohanong iglesia—Buh. 16:5.

2. Kon walay mga iglesia lokal walay unibersohanong iglesia.

3. Ang pagtukod sa mga iglesia lokal mao ang pagtukod sa unibersohanong iglesia.

II. Niingon ang Efeso 2:20, “Nga gitukod ibabaw sa patukoranan sa mga apostol ug mga propeta,
nga niini si Cristo Jesus mismo maoy bato sa pamag-ang”:

A.

B.

Isip Lawas ni Cristo, balay sa Dios ang iglesia; magtagad gyod ta sa patukoranan—1 Cor. 3:10-

11.

Ang patukoranan sa mga apostol ug mga propeta mao ang pinadayag nga nadawat nila kalabot

ni Cristo ug sa iglesia aron matukod kini—Efe. 2:20:

1. Gitukod ang iglesia diha ning pinadayaga.

2. Kini ang kahulogan sa patukoranan sa Efeso 2:20.

Gipadayag sa versiculo 20 nga sa pagtukod sa Dios si Cristo maoy bato sa pamag-ang:

1. Gibanhaw sa Dios si Cristo gikan sa mga minatay, nahimong bato sa pamag-ang sa balay sa
Dios ug naa ra gyod Niya ang kaluwasan sa Dios—Buh. 4:10-12.

2. Naghisgot ang Salmo 118:22 ni Cristo nga bato sa pamag-ang alang sa balay sa Dios, ug
naghisgot ang Efeso 2:20 nga “si Cristo Jesus mismo maoy bato sa pamag-ang.”

III. Diha ni Cristo Jesus “ang tibuok balay, nga gipahaom pag-usa, nagtubo nga templong balaan
diha sa Ginoo”"—v. 21:

A.

B.

Makita nato dinhi nga diha ni Cristo, nga bato sa pamag-ang, gipahaom pag-usa ang tibuok balay,

nga naglakip sa mga magtutuong Judio ug Gentil, ug nagtubo nga templong balaan diha sa Ginoo.

Kay buhi man ang balay (1 Ped. 2:5), nagtubo kini nga templong balaan:

1. Ang aktwal nga pagtukod sa iglesia nga balay sa Dios pinaagi man sa pagtubo sa mga
magtutuo diha sa kinabuhi.

2. Nagtubo karon ang iglesia; apan wala kini magtubo sa natural natong kinabuhi, kondili sa
diosnong kinabuhi, sa espirituhanong kinabuhi—Col. 1:6, 10.



Niingon sab ang Efeso 2:21 nga gipahaom pag-usa ang tibuok balay; nagpasabot ang pulong

gipahaom nga “gihimong angayan alang sa kahimtang ug sitwasyon sa pagtukod.”

Ingon sa gipakita sa versiculo 21, nagtubo ang tibuok balay nga templong balaan:

1. Ang Griyegong pulong nga gihubad og “templo” nagpasabot sa “balaang puluy-anan, sa sulod
nga bahin sa tibuok templo.”

2. Nagpasabot kini nga naa ni Cristo nga Ginoo ang tibuok pagtukod sa balay sa Dios nga
balaang puluy-anan Niya.

Ang pamulong tibuok balay nagpasabot sa unibersohanong iglesia:

1. Niingon si Ginoong Jesus sa Mateo 16:18 nga tukoron Niya ang iglesia: “Tukoron Ko ang
Akong iglesia, ug dili makadaog niini ang mga ganghaan sa Hades.”

2. Ang pagtukod nga naa sa Mateo 16:18 mao ang balay nga naa sa Efeso 2:21.

IV. Diha ni Cristo Jesus “gitukod sab mo pag-usa aron mahimong puluy-anan sa Dios diha sa
espiritu”—v. 22:

A.

B.

Ang pulong mo sa versiculo 22, nga nagpasabot sa lokal nga mga balaan, nagpakita nga

unibersohanon ang balay sa versiculo 21 ug lokal ang pagtukod sa versiculo 22.

Ning versiculoha niingon si Pablo nga gitukod pag-usa ang lokal nga mga balaan diha ni Cristo

aron mahimong puluy-anan sa Dios.

Ning mga versiculoha gihisgotan ni Pablo ang unibersohanong aspeto ug ang lokal nga aspeto—

vv. 21-22:

1. Nagtubo ang tibuok balay—nagpasabot kini sa unibersohanong aspeto.

2. Gitukod pag-usa ang mga magtutuo sa usa ka pihong lungsod—Kkini ang lokal nga aspeto.

Ang templo ug ang puluy-anan nagpasabot sa duha ka aspeto sa mao ra nga butang:

1. Ang templo mao ang dapit nga niini makakontak ang katawhan sa Dios Kaniya, makasimba
Niya, ug makapaminaw sa Iyang orakulo.

2. Ang puluy-anan dapit nga kapahulayan; nagpahulay ang Dios sa lyang puluy-anan.

3. Bisan unsa pa kadaghan ang mga iglesia dinhi sa yuta, usa ra gihapon ang pagtukod nga
dunay duha ka aspeto.

Niingon ang versiculo 22 nga gitukod ta pag-usa aron mahimong puluy-anan sa Dios diha sa

espiritu:

1. Nagpasabot ang espiritu dinhi sa tawhanong espiritu sa mga magtutuo, nga gipuy-an sa
Espiritu Santo sa Dios.

2. Ang Espiritu sa Dios maoy Nagpuyo, dili ang puluy-anan.

3. Naa sa espiritu sa mga magtutuo ang puluy-anan.

4. Nagpuyo sa atong espiritu ang Espiritu sa Dios; busa, naa sa atong espiritu ang puluy-anan
sa Dios.

Niingon ang versiculo 21 nga naa sa Ginoo ang balaang templo, ug niingon ang versiculo 22 nga

naa sa espiritu ang puluy-anan sa Dios:

1. Nagpakita kini nga nausa sa atong espiritu ang Ginoo, ug nausa sa Ginoo ang atong espiritu.

2. Sa pagkatinuod ang maanaa sa atong espiritu maanaa man sa Ginoo; ang maanaa sa Ginoo
maanaa sab sa espiritu.

3. Siya nga nausa sa Ginoo usa ka espiritu—1 Cor. 6:17.

4. Dili nato mabulag sa Ginoo ang atong espiritu; busa, naa sa atong espiritu ang pagtukod sa
iglesia.

5. Wala sa atong hunahuna, pagbati, kalag, o kasingkasing ang pagtukod; bug-os kining naa sa
atong espiritu.

